
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অষ্টম সর্গ।








পরীক্ষা।







প্রবাস করিয়া শেষ ভাগিরথী নীরে,

আবার আসিল তা’রা রাজধানী ফিরে।

রাধিকা নবীন গেল দেবব্রতে ল’য়ে

আপন আলয়ে, অতি পুলকিত হ’য়ে।

সম্পূর্ণ আরোগ্য এবে হয়েছে নবীন,

সংসারে তাহার বড় আনন্দের দিন।

করেন ত্রিসন্ধ্যা আর ব্রাহ্মণের কাজ,

সাত্বিক ভাবেতে পূর্ণ হয়েছেন আজ

বুঝেছেন এতদিনে, ধর্ম্মে কর্ম্মে মতি

থাকিলে লোকের হয় অশেষ উন্নতি।
 চেয়ে দেখ একবার রাধিকার প্রতি,

মানবী রাধিকা এবে দেবী মূর্ত্তিমতী।

পতি-ধ্যান, পতি-জ্ঞান, পতি আরাধনা,

অন্য কিছু নাহি তা’র পতি চিন্তা বিনা।

সরমে নরম, সদা পূর্ণ কোমলতা,

শান্তি পূর্ণ মন, সদা ধর্ম্মে অনুরতা।

